
KO NE SMIJE RADITI
PREGLED MAGNETNOM
REZONANCOM?

Osobe koje ne smiju na MR su pacijenti sa

ugrađenim pejsmejkerom (koji nisu

kompatibilni s MR uređajem) ili

defibrilatorom, sa kohlearnim implantatima,

sa insulinskim pumpama ili sa cerebralnim

aneurizmalnim klipsama; ukoliko imate

fragmente željeza, gelere ili proteze  od

feromagnetnih materijala. Ako su potrebne

dodatne upute dobit će te ih prilikom

naručivanja.

Ukoliko ste alergični , obavijestite tehničara.

Trudnicama u prva tri mjeseca trudnoće se

ne savjetuje pregled, ukoliko dojite i dobijete

kontrastno sredstvo savjetuje se pauza od

dojenja od 24h.

Pregled je bezbolan i neinvazivan, bez
štetnih ionizirajućih zraka i zračenja.
Radiološki inžinjer će Vas smjestiti na
poseban ležaj aparata i sve namjestiti za
Vaš pregled. Za vrijeme MRI pregleda
nalazite se unutar uređaja. Aparat stvara
ponavljajuće zvukove, zbog čega ćete dobiti
posebne slušalice za uši koje prigušuju
zvukove kako bi se ugodnije osjećali. Važno
je biti maksimalno miran.

Također je važno slijediti upute inžinjera
tokom pregleda koji će postavit i specijalne
zavojnice oko područja tijela koje ćete
snimati. 

ŠTA SU  TO MR
ENTEROGRAFIJA I MR
KOLONOGRAFIJA-IZVRSNA
SKRINING METODA
PREGLED CRIJEVA?

MR enterografija je pregled kojim se analiza

tanko crijevo, a MR kolonografija je pregled

debelog crijeva. Pregled tankog crijeva  se

obično  koristi za praćenje ili otkrivanje

upalnih i drugih bolesti tankog crijeva, a

pregled debelog crijeva za brojne bolesti

uključujući tumore debelog crijeva.

Metoda je potpuno bezbolna, bez
zračenja, sa izvrsnim prikazom zida
probavne cijevi. Nema napuhivanja niti

štetnog jonizujućeg zračenja kao kod CT

pregleda crijeva. 

Za pregled , crijeva moraju biti očišćena-

kao kod klasične kolonoskopije, a prije

pregleda bilo tankog ili debelog ,  ćete

dobiti oko 1,5l posebne tečnosti koju ćete

popiti da bi se zid crijeva razdvojio I analiza

bila bolja. Tečnost se pije oko 20-30min,

nakon čega počinje pregled koji traje oko

20-30 minuta, uobičajeno je da se

kontrastno sredstvo aplicira. iv putem.

KAKO IZGLEDA PREGLED
NA MAGNETSKOJ
REZONANCI?

PRIPREMA ZA
PREGLED

Dan ranije ne uzimati hranu, uzeti 4-5l tečnosti

(sok od jabuke, čaj, donat Mg, voda). Uzeti

MOVIPREP po uputstvu dan ranije, prije

termina pregleda (oko 12h kesica A + B

razmućena u 1,5l vode, potom oko 18h još

jednu kesicu A + B). 

Obavezno donesite svu medicinsku

dokumentaciju koja se odnosi na pregled koji

radite. Dobro bi bilo da pripremite nalaz uree I
kreatinina radi eventualne aplikacije

kontrasta. U slučaju da nemate nalaz uree i

kreatinina moći ćete ga napraviti kod nas, u

Poliklinici. 

Nosite udobnu odjeću, a metalne predmete

kao što su nakit, novac, metali i ostale stvari

ostavit ćete u prostoru namijenjenom

presvlačenju. Uklonit ćete  slušna pomagala

kao i zubne proteze.


